
Република Македонија
Министерство за внатрешни работи
ПРЕДЛОГ
НА ЗАКОН ЗА ИЗМЕНУВАЊЕ НА ЗАКОНОТ ЗА БЕЗБЕДНОСТ НА СООБРАЌАЈОТ НА ПАТИШТАТА
Скопје, 28.11.2013 година
В О В Е Д

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ
Материјата за безбедност во сообраќајот на патиштата е регулирана со Законот за безбедност на сообраќајот на патиштата („Службен весник на Република Македонија“ број 54/07, 84/07, 86/08, 98/08, 64/09, 161/09, 36/11, 51/11 и 114/12), според кој оспособувањето на кандидат за возач за практично управување со возило на пат автошколата врши откако претходно ќе изврши проверка дали кандидатот за возач поседува потребно знаење од правилата за сообраќајот на патиштата и сообраќајните знаци. Проверката се спроведува писмено на претходно изготвен пробен тест од Министерството за внатрешни работи во согласност со Министерството за образование и наука. Тестот е изработен на македонски јазик и неговото кирилско писмо, а за овластените испитни центри кои се лоцирани во единиците на локалната самоуправа во кои најмалку 20% од граѓаните зборуваат службен јазик различен од македонскиот јазик и на тој службен јазик и писмо. По спроведената проверка на потребното знаење, автошколата издава потврда дека кандидатот поседува потребно знаење од правилата за сообраќајот на патиштата и сообраќајните знаци. Потврдата ги содржи следните податоци: име и презиме на кандидатот за возач; година на раѓање; времетраење на наставата која ја посетувал кандидатот за возач; датум кога е извршена проверката на потребното знаење; потпис на стручниот раководител на автошколата и печат на автошколата. 

Заради усогласување на одредбите на Законот за безбедност на сообраќајот на патиштата со член 5 од Законот за изменување и дополнување на Законот за трговските друштва („Службен весник на Република Македонија“ број 70/13) се пристапува кон изменување на материјалниот закон. Со предметното усогласување обврската за ставање печат на автошколата на потврдата за поседување потребно знаење на кандидатот за возач од правилата за сообраќајот на патиштата и сообраќајните знаци се укинува. На тој начин се операционализира измената на Законот за трговските друштва, според која употребата на печат за трговските друштва се исклучува.

Со практичната имплементација на материјалниот закон што го регулира прашањето за издавање на потврда дека кандидатот поседува потребно знаење од правилата за сообраќајот на патиштата од страна на автошколата, се очекува остварување на правата на заинтересираните кандидати за возачи за практично управување со возила преку спроведување на една квалитативно измената постапка, што нуди дополнителни модалитети за постапување на органите на државната управа.   
II. ЦЕЛИ, НАЧЕЛА И ОСНОВНИ РЕШЕНИЈА НА ПРЕДЛОГОТ НА ЗАКОН

Предлогот на закон за изменување на Законот за безбедност на сообраќајот на патиштата се заснова врз истите начела врз кои е заснован Законот за безбедност на сообраќајот на патиштата. 
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Предлогот на законот не предизвикува финансиски импликации врз Буџетот на Република Македонија.

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ И НАЧИНОТ НА НИВНОТО ОБЕЗБЕДУВАЊЕ, КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведување на предложениот закон не се потребни дополнителни финансиски средства од Буџетот на Република Македонија.

ПРЕДЛОГ

НА ЗАКОН ЗА ИЗМЕНУВАЊЕ НА ЗАКОНОТ ЗА БЕЗБЕДНОСТ НА СООБРАЌАЈОТ НА ПАТИШТАТА
Член 1
Во Законот за безбедност на сообраќајот на патиштата („Службен весник на Република Македонија“ број 54/07, 84/07, 86/08, 98/08, 64/09, 161/09, 36/11, 51/11 и 114/12) во член 251, во ставот (5) зборовите „и печат на автошколата“ се бришат. 
Член 2 
Овој закон влегува во сила осмиот ден од денот на објавувањето во „Службен весник на Република Македонија“.

О Б Р А З Л О Ж Е Н И Е
I. ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГОТ НА ЗАКОНОТ
Заради усогласување на одредбите на Законот за безбедност на сообраќајот на патиштата со член 5 од Законот за изменување и дополнување на Законот за трговските друштва („Службен весник на Република Македонија“ број 70/13) се пристапува кон изменување на материјалниот закон. 
Со практичната имплементација на материјалниот закон што го регулира прашањето за издавање на потврда дека кандидатот поседува потребно знаење од правилата за сообраќајот на патиштата од страна на автошколата, се очекува остварување на правата на заинтересираните кандидати за возачи за практично управување со возила преку спроведување на една квалитативно измената постапка, што нуди дополнителни модалитети за постапување на органите на државната управа.   
МЕЃУСЕБНАТА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ
Решенијата содржани во предложените одредби се во корелација со законските одредби содржани во Законот за трговските друштва.

II. ПОСЛЕДИЦИ ШТО ЌЕ ПРOИЗЛЕЗАТ ОД ПРЕДЛОЖЕНИТЕ РЕШЕНИЈА
Со предлогот на закон за изменување на Законот за безбедност на сообраќајот на патиштата се врши усогласување со член 5 од Законот за изменување и дополнување на Законот за трговските друштва („Службен весник на Република Македонија“ број 70/13). 

III. ПРОПИСИ ШТО ТРЕБА ДА СЕ ДОНЕСАТ ЗА СПРОВЕДУВАЊЕ НА ЗАКОНОТ   / / /  
И З В О Д
НА ОДРЕДБА ОД ЗАКОНОТ  ЗА ЗАКОНОТ ЗА БЕЗБЕДНОСТ НА СООБРАЌАЈОТ НА ПАТИШТАТА ШТО СЕ ИЗМЕНУВА СО ПРЕДЛОГОТ НА ЗАКОНОТ ЗА ИЗМЕНУВАЊЕ НА ЗАКОНОТ ЗА БЕЗБЕДНОСТ НА СООБРАЌАЈОТ НА ПАТИШТАТА 
3.2. Пробен тест
Член 251


(1) Оспособување на кандидат за возач за практично управување со возило на пат автошколата врши откако претходно ќе изврши проверка дали кандидатот за возач поседува потребно знаење од правилата за сообраќајот на патиштата и сообраќајните знаци.


(2) Проверката од ставот (1) на овој член се спроведува писмено на претходно изготвен пробен тест од Министерството за внатрешни работи во согласност со Министерството за образование и наука.


(3) Тестот од ставот (2) на овој член е изработен на македонски јазик и неговото кирилско писмо, а за овластените испитни центри од членот 264 став (1) на овој закон, кои се лоцирани во единиците на локалната самоуправа во кои најмалку 20% од граѓаните зборуваат службен јазик различен од македонскиот јазик и на тој службен јазик и писмо.


(4) По спроведената проверка на потребното знаење согласно со ставот (1) на овој член, автошколата издава потврда дека кандидатот поседува потребно знаење од правилата за сообраќајот на патиштата и сообраќајните знаци.


(5) Потврдата од ставот (4) на овој член ги содржи следниве податоци: име и презиме на кандидатот за возач; година на раѓање и единствен матичен број на кандидатот за возач; времетраење на наставата која ја посетувал кандидатот за возач; датум кога е извршена проверката на потребното знаење согласно со ставот (1) на овој член; потпис на стручниот раководител на автошколата и печат на автошколата.


(6) На автошколатата која постапува спротивно на одредбата од ставот (1) на овој член ќе и се изрече глоба во износ од 480 евра во денарска противвредност.


(7) За прекршокот од ставот (6) на овој член глоба во износ од 300 евра во денарска противвредност ќе му се изрече и на одговорното лицe во автошколата.

